
UMAT Islam baru saja merayakan Aidilfitri selepas berpuasa sebulan, tetapi cabaran dan dugaan terhadap keimanan mereka terus teruji di banyak tempat khususnya di Palestin, Kosovo, Afghanistan, Iraq dan Kashmir.��Di Palestin, proses damai terus buntu selepas menyaksikan keganasan Israel terhadap warga Palestin berlarutan sejak dua bulan lalu.��Di Kosovo, suasana belum stabil sepenuhnya kerana hubungan di antara etnik yang masih tegang, manakala di Afghanistan dan Iraq, dua kerajaan negara itu terus ditindas melalui sekatan Barat.��Laporan mengenai perjuangan umat Islam di Kashmir oleh media Britain minggu ini pula membincangkan pembabitan warga Islam Britain membantu kempen pejuang Islam di wilayah India itu.��Kecenderungan media Barat menggambarkan orang Islam sebagai pengganas boleh dibaca dalam perenggan pertama akhbar The Guardian, Jumaat lalu.��?eratus-ratus pemuda Islam Britain menyertai kempen saudara seagama mereka di seluruh dunia mengikut dakwaan seorang cendekiawan Islam selepas beberapa laporan sebelum ini menyatakan bahawa seorang pelajar dari Birmingham maut dalam satu serangan berani mati ketika sambutan Krismas, mengakibatkan lapan orang terbunuh di Kashmir,?lapor akhbar itu.��Mangsa termasuk enam askar India dan tiga pelajar Kashmir dikatakan dilakukan seorang pejuang Islam berasal dari Birmingham yang dikenali sebagai Bilal Ahmet, 24, menurut satu pergerakan Jaish-e-Mohammed.��Apa kena mengena serangan itu dengan sambutan Hari Krismas tidak dapat difahami, sedangkan kejadian berkenaan membabitkan isu tuntutan penduduk Islam Kashmir yang ditadbir India supaya diberi kemerdekaan untuk bersatu dengan Pakistan.��Dalam artikel sama, jurucakap pergerakan Islam di sini juga menafikan aktivis Islam yang meletupkan bom di Kashmir itu berasal dari Birmingham.��Sentimen anti-Islam seingat saya pernah dikesan dalam laporan media Barat mengenai ada kumpulan mujahidin Afghanistan dan aktivis Iran yang membantu pejuang Bosnia dalam konflik Balkan, beberapa tahun lalu.��Negara Barat kemudian menuntut aktivis Islam asing itu keluar dari Bosnia tetapi bolehlah dikatakan bahawa pembabitan pejuang Islam dua negara itu mempercepatkan reaksi negara Barat untuk campur tangan dalam krisis Balkan.��Dalam laporan terbaru The Guardian, ia memetik dakwaan Sheikh Omar Bakri-Mohammed bahawa 1,800 orang Islam Britain menjadi rekrut sukarela untuk memberi khidmat ketenteraan dalam kempen jihad di seluruh dunia setiap tahun.��Beliau yang berasal dari Syria adalah pengasas pergerakan Al-Muhajiroun yang berpejabat di London.��Menurutnya, kebanyakan rekrut itu adalah pelajar yang baru masuk universiti di Britain yang menghadapi krisis identiti dan mendapat bimbingan hingga sedia menyertai medan perjuangan di Kashmir, Palestin dan Chechnya.��Sambil mengambil kira pandangan pemimpin Islam tempatan, akhbar itu juga berpendapat masyarakat Islam akan diberi perhatian lebih rapi pihak berkuasa berikutan pendedahan itu, mulai bulan depan.��?pabila seseorang itu keluar dari negara ini, mereka tidak akan memberitahu kastam bahawa mereka akan bergiat sebagai pengganas, mereka hanya berkata bahawa mereka mahu bercuti,?kata seorang jurucakap Kementerian Dalam Negeri yang dipetik akhbar berkenaan.��Buat masa ini, kata akhbar itu, jika anggota kumpulan pelampau tidak melanggar undang-undang tempatan, mereka bebas mengumpul derma, merekrut anggota baru dan memberi latihan.��?etapi, apabila Akta Keganasan 2000 berkuat kuasa pada Februari depan, kumpulan pelampau terbabit boleh diharamkan, aset mereka dirampas dan anggotanya dipenjarakan jika terbukti mereka merancang melakukan keganasan di negara asing,?lapor The Guardian seolah-olah memberi amaran kepada Jaish-e-Mohammed.��Akhbar itu turut menekankan kepada parti pembangkang Britain, Konservatif, bahawa peluang parti itu menang pada pilihan raya umum akan datang banyak bergantung kepada isu etnik dan golongan minoriti.��The Guardian yang lebih menyokong Parti Buruh dalam pengundian akan datang, memetik ahli Parlimen Konservatif, David Winnick, sebagai berkata:�?aya berpendapat, Britain tidak boleh dibenarkan menjadi tempat perlindungan sebarang kegiatan pengganas.?br> �Akhbar itu juga memetik jurucakap parti Keadilan untuk Kashmir, Amir Khan, sebagai mengulas bahawa partinya mampu menarik sokongan undi untuk mengalahkan calon Parti Buruh dalam pengundian tahun depan di kubu kuat parti yang memerintah itu.��?aya dan beberapa orang lain keluar dari Parti Buruh kerana ia bersikap hipokrit dalam isu Kashmir. Ramai orang sini berasal dari Kashmir dan kami yakin dapat menyelesaikannya dengan menyertai sendiri perjuangan di sana,?katanya.��Isu Kashmir mula dianggap penting di sini apabila parti Keadilan untuk Kashmir menambah anggotanya dalam majlis perbandaran Birmingham kepada lima orang dalam pengundian tempatan tahun lalu.��Faktor itu dijangka sekali lagi diberi tumpuan dalam pilihan raya umum beberapa bulan lagi termasuk meningkatnya bilangan penganggur di kalangan masyarakat itu di Birmingham di mana 10 daerah di bandar berkenaan dihuni oleh penduduk berketurunan Kashmir.��India dan Pakistan dua kali berperang kerana merebut Kashmir sejak 1947 dan lebih 30,000 orang maut dalam kempen kemerdekaan penduduk wilayah itu dalam tempoh 12 tahun lalu.





